
Referat frå elevrådsmøte 25.08.2026 

Desse møtte:  

Olivia og Lucas 2.klasse 

Ella og Olav 3.steg  

Victor og Herman 4. klasse 

Oliver og Mathilde 5.steg.  

Kevin og Mia 6.steg  

Patrick og Othilie 7.steg 

Rektor Linda og Miljørettleiar Malin 

 

Leiar : Linda  

Referent : Malin  

 

Agenda/saker:  

• Ynskjer velkomen til fyrste elevrådsmøte.  
• Viktig med eigen elevrådsbok.  
• Elevrådet har ansvar for mange viktige ting som skjer på skulen.  
• Stemmer over aktivitetar i storefri.   
• Talent spildepollen – jury.  
• Hjelpar i hjelpesonen med Malin. 

 

Møtet blei starta med å ynskje dei velkomen til fyrste elevrådsmøte. Vi gjennomgjekk kva rolle 
dei som medlem av elevrådet har for klassen og skulen. Dei har ein viktig jobb på vegne av 
klassen og skulen. Dei skal representere heile klassen, og ikkje berre  seg sjølv. Dei må vere lojal 
mot kva som er bestemt. Dei er med på å bestemme korleis vi har det på skulen. F.eks. har dei 
vore med å bestemme leiketimen og fotballturnering, kostymer som vinn på karneval og 17.mai 
teikningar til hefte.  

Vi snakka også om kor viktig det er og ha ein skrivebok som vert brukt til elevrådsarbeid. Der skal 
ein lime inn kvart referat som kjem frå møtet. Referatet må dei ta opp med klassen etter eit 
elevrådsmøte. Dei kan få gjere det sjølv, eller med hjelp frå ein vaksen om dei vil. Før møtet kan 
Linda ha sendt ut sakar hun ynskjer at klassen skal gå gjennom, då er det dei frå elevrådet som 
skal stå oppe foran klassen og snakke/ ta opp sakar om dei vil. Kan få hjelp av lærar her og. Vi 
ynskjer ikkje at det kjem spørsmål om å bestille inn fleire leikeapparat. For det er ikkje aktuelt.  

Ansvaret som elevrådet har er også viktig. Elevrådet skal blant anna vere med å arrangere ¨snill 
er kult ¨- arrangement her på skulen og utanfor. 7.klasse blir også tatt med inn til Straume for 
arrangement der. Om for eksempel ordføraren kjem for å opne et arrangement, eller om det er 
noko spesielt som skjer på skulen er det elevar frå elevrådet som snakkar med han/dei.  



Linda nemner at elevrådsarbeid er så viktig at ho kjem til å gå rundt i klassane å snakka om kor 
viktig det er.  

I slutten på kvart skuleår har elevrådet ein avslutning på skulen, kor dei får ein gåve som takk for 
deltakelsen.   

Vi gjekk gjennom plakaten og krava frå talent spildepollen som skal vere på skulen 
22.September. Kor kvar klasse kan stille med 2 innlegg kvar. Elevane må være frå same steg. 
Innslaget må vare i maks 3 minutt. Det er fysisk framsyning og ikkje på video. Man må øve heima. 
Ein må melde seg på før 09.September. Audition er 11.September. Alle typar innslag er 
velkomen. Og man kan vere enten åleine eller i lag på grupper. Det skal vere ein jury som 
bestemm kven som skal vinne. Det er elevrådet sin jobb. Ein kan ikkje vere i jury om man skal 
være med på eit innslag sjølv.  

Malin treng hjelp i hjelpesona av elevrådet. Nokre elevar skal vere med å bemanne sona med 
Malin.  Ho skal sjekke opp i når det passer for dei enkelte. 

Heilt på slutten stemde vi over aktivitetar som skal vere i hallen i storefri fram mot jul. 
Aktivitetane som ble nemnd var kanonball, fotball, packball, alle mot alle, hinderløype og mann i 
mål. Dei som vann var kanonball, fotball og hinderløype.  

 

 

 

 

 

 

 


